
Sinbleqan gmalu tyaba kawas gqa Kyokay

tgaring miyup gqnxan ga hminas tyaba na kawas cinbwanan mwani la
Taywan kiristo cyoro kyokay ga nema pktayux psnan na bnheci gani, kya
tgaring qutux seng qesux kbhul tiyu byaling pusan qutux ryax ga rema
ps’uryx Iyingkay qa tyawan tyaba kwas gani, qutux seng qesux kbhul spayat
pgal gesux kawas ga rmrux pqwasan biru bnheci uyi, pisan Yorensya Imon
pktayaux smi inlungan yaw na klahang tyaba kawas qani, trang te tiyul pgal
lahuy Sokay laga, snyan qutux nanak na ptyawan‘“cinkawas qa gmalu tyaba
kawas” sgiwal smyuk psnan nacinbwanan gqa kyokay mwani.

pitu pgal qutux kawas kngyan sglabang yaw blaq na ke gani. mimal
kawas cnrxan ga Tayal cyukay, sungus mbkal ni gabax kyokay Tayal ki
bnheci, pquyu kiristo, tmwang mblaq na mbkal bnheci, gmalu qnxan
ccquliq, gani qa pyangan yaw na lhuyan. Nway ken a Utux kayal p’aray
gabax bnheci, nbaq sinpuyut lungan skran Utux, psulung kinrroq lungan ro
mhway na Yesu Kiristo, twang smrhu lunga tpucing hkngyan na lungan
Yesu, bag mssun lungan maki hi’an, huyay pnbaq lungan nya nanak, sis

kaki 1yik inbyaqan ga gnalu Utux.

knahul cqani, skawas ga lhuyan myan miman qutux kawas gani ga
srurux myan blaq na yaw, akya pisan qpqrung trh’an qa insuna bnheci, tI’ux
mgyanux, ini kngunguw tluw sinrwiyan, Imakux kin’wiy, smungus yaw
gani. musa cami kbalay yaw ga‘“linhuyan mqgasux yaw ni ginlwanan myan
bnheci ro mmwah tngsa snhyan bheci” tngsa myan innagal myan DVD
pintyawan wayal skawas uyi, akya baqun ro pktayax blaq na yaw, nway
uwah ta mlahuy rraxay ta pyanga yaw qani. kyakay ga b’aray kinbleqan na
yaw skran gmalu tyaba kawa.

tkryang snonux hiya ga pisan gbubu na cinnyaxan, qabax tyaba kawas
qani ga maki knblaqg na klhangan, ana hi, inlungan, kinbagan, ini ga snhyan
ga maki knblaq nya, knahul ppiyuy na hi mmatas pntasan pnbaq yaw na
klokah hi, pnbaq blaq na nniqun, aki mcuqi uwah na kxalan hi ro kxalan na
tunux, tngangah bnheci gani, kypkay ga musa galan cinnyaxan na qalang

Tayal gani.

